
 ملخصال

ج من نصوص الشاعر شیركو بیكس ذنما ةمحاولە لدراس (عر شیركو بیكسیالتناص فی ش)المعنون بـ  ثا البحذه
 التناص.  حسب مفهوم، ونوع وقانون مبادی

ر الی النص كأنە ظالتی كانت تن ةت رداً للمفاهیم البنیویء جا ةنقدیە جدید ثابحا ةا المفهوم هو نتیجذهور هظ
و فصلین  ةمن مقدم ثلا یمكن لە الوجود. تتالف البح ەبالمتلقی فبدون ةمباشر ةمغلق علی نفسە، التناص لە علاق

ری بینما ظ. یتالف الفصل الاول من الجانب النةو الانجلیزی ةالعربی ةافە الی النتائج و المصادر مع مختصر باللغضا
 .ةالنصوص الشعری ضبیقات علی بعطانی للتثخصصنا الفصل ال

 
Abstract 

Intetextuality was a reaction against the concept of structuralism in which structuralism 
focuses on the closed text and then the researches of the post-structuralism including 
deconstruction in which they focus on the openness and having a gap within a text, encourage 
and lead the existence Intertextuality and to be acquainted with this term. Kurdish Criticism 
was alienated to the concept and the principles of Intertextuality for a long time; instead, they 
concentrated on stealing and borrowing. Intertextuality has a strong relationship with the 
reader, the more intellectual background a learner has, the deeper meaning of the text they 

obtain . 
This research is focused more on descriptive analysis method and it consists of two 

chapters, reference list, findings and an abstract of the research which is translated into two 
languages; Arabic and English. The first chapter focuses on the theoretical parts such as the 
terms, definitions, concepts and principles of Intertextuality. In the second chapter, the 
practical parts and interpretations for Sherko Bekas’s texts discussed based on the principles 

of Intertextuality. 
 

 پێشەكی
دەقئاوێزان پەرچەكردارێك بوو دژ بە چەمكی بونیادگەری بەوەی ئەمان جەختیان لەسەر داخرانی دەق دەكردەوە 
دواتریش توێژینەوەكانی دوای بونیادگەری لەوانە هەڵوەشاندنەوە گەرایی كە باسیان لە كرانەوەو بۆشایی دەق دەكرد 

ەی كوردی، تا ماوەیەكی زۆر نامۆ بووە بە چەمك و ڕێگەخۆشكەربوون بۆ ئاشنابوون بە چەمكی دەقئاوێزان. رەخن
پرەنسیپەكانی دەقئاوێزان، لەجیاتی ئەمە زیاتر جەختیان لەسەر دزی و وەرگرتن دەكردەوە، كولتوری ڕۆشنبیری 

ئەمڕۆمان خۆی لە تاك مەرزدا قەتیس ناكات، بەڵكو پەل دەهاوێژێت بۆ كولتورە جیهانییەكان، بۆیە دەقی ئەدەبیش 
 ڕەنگی جیاوازی هەیە، ئەمەش پێویستی بە كنەكردن هەیە، دەقئاوێزان پەیوەندیەكی بەهێزی لەگەڵرەهەند و 

 خوێنەردا هەیە، هەرچەندە خوێنەر باكگراوندی رۆشنبیری دەوڵەمەندی هەبێت، ئەوەندە زیاتر رۆدەچێتە ناو دەقەوە.
چاوەو ئەنجام و پوختەی توێژینەوەكەمان پاڵپشتە بە ڕێبازی وەسفی شیكاریی و لە دوو بەش و سەر

وەرگێڕانەكەی بە زمانی عەرەبی و ئینگلیزی پێكهاتووە، بەشی یەكەم تایبەتە بە لایەنی تیوری و تێدا ئاماژە بە زاراوە 
و پێناسە و چەمك و پرەنسیپەكانی دەقئاوێزان كراوە. بەشی دووەمیش تەرخانكراوە بۆ لایەنی پراكتێكی و 

 بە پێی پرەنسیپەكانی چەمكی دەقئاوێزان. (ەسشێركۆ بێك)راڤەكردنی دەقەكانی 
 بەشی یەكەم

دەقئاوێزان سیمایەكی دیاری دەقە بەو پێوەرەی دەق رەگ و ریشەكەی تێكەڵە بە دەقی تر و هیچ دەقێكیش لە 
پێی  (1291-1211میشێل فۆكۆ )پێناكات، بەڵكو لە پەیوەندییەكی بێدابرانە لەگەڵ دەقی پێش خۆیدا.  هیچەوە دەست

واتە هیچ گوتارێك نییە كە سیما و سێبەری دەقی تری   هیچ دەربڕینێك نییە، كە دەربڕینی تری لەخۆ نەگرتبێتوایە 
تێدا نەبینرێت. لەروانگەی رۆلان بارتیشەوە دەقئاوێزان ئامێزی هەموو دەقێك دەگرێت بە هەموو رووە 

انی تری ئەدەب. واتە دەتوانین بڵێین دەق جیاوازییەكانییەوە جا چیرۆك بێت، یاخود شیعر و رۆمان و هەموو ژانرەك
 بریتیە لە چەند چینێكی جیۆلۆجی جیاواز كە تێكەڵ بە یەكتر بوون.

وای راڤە كردووە كە لە پەیوەندییەكی ئاڵوگۆری  اجولیا كریستیف)دەتوانین بڵێین دەقئاوێزان چەمكێكی تازەیە 
ەوە (باختین)ی (الحواریە)ەمكەی لە دیالوكی ئەم چ (كریستفیا)نێوان دەق و ژمارەیەك دەقی تردایە. خودی 

ناو دەبات و پێمان دەڵێت هیچ  (الحواریە)وەرگرتووە بەو پێوەرەی باختین پەیوەندی نێوان دەقەكانی بە دیالوكیزم 
 دەقێك لە دیالۆك بێبەری نییە.

ئاگای نووسەر   ە بێدەق بریتی نییە لە تەنێكی زمانەوانی قوفل دراو بەسەر خۆیدا، بەڵكو كراوەیەو بەزۆری ب
بڵێت لە هیچ دەقێكدا بابەتی تازە نییە، بەڵكو  (1291-1922بۆرخیس )، تا كار دەگاتە ئەوەی بووەتێكەڵ بە دەقی تر 

 ەوە.ینلەچوار چێوەیەكی تردا دایدەڕێژ  هەموو بابەتەكان پێشتر ئاماژەیان پێكراوە، تەنها ئێمە سەر لەنوێ
جیرار )ت لەسەر ئەوە دەكاتەوە كە دەق بریتیە لە فرە دەنگی و دیالوگیزم، یش وەك رەخنەگرانی تر جەخ(باختین)

یش دەقئاوێزان بە كۆكردنەوەی دەقەكان ئەژمار دەكات، چونكە پێی وایە هەموو دەقێك لە پەیوەندی (جینیت
 ئاشكراو نهێنی دایە لەگەڵ دەقەكانی تردایە.

لە  ))ەكە واتە دەقئاوێزان بەم شێوەیە كورتدەكاتەوە:لە كۆتاییدا ئێمەش هاوراین لەگەڵ ئەم بۆچوونە كەچەمك
دایكبوونی تێكست لە مندڵدانی تێكستەكانی دییەوە، بەنێو یەكداچوونی دەقەكان، دەق كورتكراوەی ژمارەیەكی 
بێشومارە لە دەقەكانی تر، هەموو دەقێك لە پەیوەندییەكی هەمیشەییدایە بە دەقەكانی ترەوە، دەق سنووری نییە، 

 /د. نەوزاد ئەحمەد)) ((ی تر، هەموو دەقێك مەحكومە بە دەقئاوێزاننیتیە لە هەڵمژینی دەقە نادیار و نائامادەكادەق بر
1112 :121)) . 

بە چەمكی تازە، دەقئاوێزان واتای جوینەوەی دەقە كۆنەكان ناگەیەنێت، بەڵكو كۆكردنەوەی دەرگای دیالۆكە 
كردنێتی بە جیهانبینییەكی جیاوازەوە، لە رەخنە وئەدەبیاتی تەوزیف  لەگەڵ دەقەكانی پێش خۆی و سەرلەنوێ

، بەڵام نەچۆتە چوارچێوەی زاراوە و چەمك و بووە كوردیدا هەر لە كۆنەوە لەناو دەقدا دەقئاوێزان بوونی زۆری هە
انەوە چوارچێوەی تیوری، زیاتر خۆی لە دزینی ئەدەبیدا دەرخستووە. سەیر لەوەدایە ئەم چەمكە لە كۆتایی شەستەك

فەرز كردووە، كەچی لە رەخنەی كوردیدا  داوە جێگای مشتومڕ بووە و خۆی لەبواری رەخنە(جولیا كریستیفا)لە لایەن 
 نەوروژێنراوە. 

 دەقئاوێزانیش وەك زۆر بابەتی تر دووچاری رەخنە لێگرتن دەبێتەوە لەوانە: 
 ستێتەوە بە دەقەكانی ترەوە.كارتێكردنی لەسەر داهێنانی تاك دەبێت بەوەی هەموو دەقێك دەبە -1
 ەوە بۆ چەند سەرچاوەیەكی پێشوو.نێتمێژووگەرایی رەتدەكاتەوە بەوەی دەق دەگەڕیێ -1
: 1111 /د. ظاهر محمد الزواهرە)تایبەتمەندێتی سەردەم وكاریگەریی واقیعی كۆمەڵایەتی بەنادیدە دەگرێت.  -1

11) 
 زاراوەی دەقئاوێزان

بۆ دانراوە،  (inter text tualite)ولە زمانی فەرەنسیدا زاراوەی  ( inter text unity)لە زمانی ئینگلیزیدا زاراوەی 
یەوە وەرگیراوە واتای چنین (Tettre)ەكەش لەسەرچاوەی كرداری لاتینی یزاراوە فەرەنس (2: 1222 /د. احمد الزعبی)
لە رەخنەی  (11: 1111د. احمد ناهم، )واتای ئاڵوگۆری دەق دەگەیەنێت.  (inter text) دەگرێتەوە بەمەش واتای (حبكە)

بەكارهاتووە و سەقامگیر بووە، بەڵام لەگەڵ ئەوەشدا چەند زاراوەی تریش  (التناص)نوێی عەرەبیدا وشەی 
 بەكارهاتووە لەوانە:

 التناص او التناصیە. -1
 تداخل النصوص او النصوص المتداخلە. -1
 النص الغائب. -1
 . (او المهاجرە الیها)النصوص المهاجرە  -1
 افر النصوص.ظت -2
 النصوص المحالە او المزاحمە. -1
 تفاعل النصوص. -7
 التداخل النصی. -9
 التعدی النصی. -2
 عبر النصیە. -11
 البینصوصیە. -11
 .(112: 1292محمد مفتاح، )التنصیص.  -11

: 1179 /د. بهرام بغدادی)بەكارهاتووە،  (بینامتنی)رەخنەییەكاندا زاراوەی لە زمانی فارسیشدا لە گۆڤار و فەرهەنگە 
 .(1: 1191 /گراهام الن)بەكارهێناوە.  یەییش، لەكاتی وەرگێڕاندا، ئەم زاراوە(پیام یزدانجو)هەروەها  (111

ئاماژە كردن بە ناوی   بە ناڕاستەوخۆ بێ  لە زمان و ئەدەبیاتی كوردیشدا هەرچەند ئەم زاراوەیە تازەیە، لێرەو لەوێ
یەكەم كەسە زاراوە و چەمكی  (عەبدوڵا تاهیر بەرزنجی)زاروەكە ئاماژەی پێدراوە، بەڵام دەتوانین بڵێین رەخنەگر 

 .(12: 1227عەبدوڵا تاهیر بەرزنجی، )لە رەخنەی ئەدەبی كوردیدا پێناساندوین و كاری زۆر لەسەر كردووە. یدەقئاوێزان
 پێناسە

دەقئاوێزانیش وەك زۆربەی زاراوە و چەمەكەكانی تر پێناسەی جۆراوجۆری بۆ دەكرێت، بۆ نموونە، دەگوترێت 
دەقئاوێزان ئەوەیە كە دەقێكی ئەدەبی دەق و هزری زانستی پێش خۆی لەخۆ بگرێت، بەشێوەیەك كە دەقە كۆنەكان ))

لە پێناسەی  (محمد مفتاح) (2: 1222احمد الزعبی، ). ((لەگەڵ تازەكەدا پێكەوە دەقێكی یەكگرتوو وتەواودروست بكەن
محمد ) ((دەقئاوێزان واتە چوونە پەیوەندییەكی دەقە لەگەڵ دەقی تردا بە چۆنێتی جیاواز))دەقئاوێزاندا دەڵێت: 

 (میخائیل باختین)توێژینەوەی رەخنەیی رۆژ ئاواییەكان جەخت لەسەر ئەوە دەكەن كە   هەندێ (111: 1292مفتاح، 
دا بەكارهێناوە بەوەی كە: (ةالماركسیە وفلسفە اللغ)روسی یەكەم كەس بووە كە چەمكی دەقئاوێزانی لە كتێبی زانای 

 (191-191: 1221محمد بنیس، ). ((دەق لاساییكردنەوە و لەخۆگرتنی دەقی پێش خۆیەتی))
ەقەكانی تر ودەڵێت: یش جەخت لەسەر ئەوە دەكاتەوە كەوا هیچ دەقێك بەتاڵ نییە لە كارتێكردنی د(كریستیفا)

 (111: 1292امی، ذعبدالله الغ) ((هەموو دەقێك تابلۆیەكی رەنگاو رەنگە لە وەرگرتن و خواردنەوەو گۆڕینی دەقی تر))
وە دەق تەنها سیستمێكی زمانەوانی داخراو نییە، وەك ئەوەی فۆرمالیست و بونیادگەراكان (كریستیفا)لە روانگەی 

 .(21: 1221اح، محمد مفت)بانگەشەی بۆ دەكەن. 
، (ةالتكوینی ةوییالبن)یە، نەك بونیادگەری پێكهاتەیی (البنیویە اللغویە)لێرەدا مەبەست تەنها بونیادگەری زمانەوانی 

 چونكە دووەمیان جەخت لەسەر داخرانی دەق ناكاتەوە.
دا بەم (ی گوفتارەكانددەروازەیەك بۆ شیكردنەوەی میتۆ)لە توێژینەوەیەكدا بە ناونیشانی  (دومنیك ماتجینو)

كۆمەڵێك پەیوەندییە كەوا دەقێك بە كۆمەڵێك دەقی ترەوە ))شێوەیە پێناسەی دەقئاوێزان دەكات و دەڵێت:
 .(112: 1111 /ب.م دوبیازی) ((دەبەستێتەوە وخۆی تێدا نمایشدەكات

 یوەندییە لەگەڵدەق خودێكی سەربەخۆ، یاخود مادەیەكی یەكگرتوو نییە، بەڵكو كۆمەڵێك پە ( Leitchلیتش )لای 
دەقی تردا، واتە لەروانگەی ئەمەوە دەق بریتیە لە تۆرێك وەرگرتن بەڕێگەی هەست ونەستەوە. واتە هەموو دەقێك 

 (111: 1291 /یماذد. عبدالله الغ)دەقی بەیەكداچووە.
ن ئەوەیە، پێی وایە كە واتای دەقئاوێزان بە پێی رەخنەگران دەگۆڕێت، بەڵام پرەنسیپی سەرەكییا (روبرت شونر)

ئاماژەیە بۆ هی تر و پێناسەی  (signesالاشارە )كە دەقەكان ئاماژەی تێدایە بۆ دەقی تر، هەروەك چۆن ئاماژە 
ێی هۆشیاری و نا پدەق دەرژێتە ناو دەقی ترەوە تا مەدلولی تازە بە))دەقئاوێزان بەم شێوەیە دەكات و دەڵێت: 

یش لەبارەی (عزوس –ناتالی بییقی ) (111-111: 1291، هەمان سەرچاوە(()هۆشیاری نووسەر بەرجەستە بكات
هەموو نووسینێك دەچێتە چوارچێوەی كارەكانی پێش خۆی و بەهیچ شێوەیەك ناتوانێت ))دەقئاوێزانەوە دەڵێت: 

  (11: 1111ناتالی بییقی، ) ((خۆی لێدەرباز بكات
 دەقئاوێزان و رەخنەی ئەدەبی كوردی

و نامۆیە ئەگەر لاپەڕەكانی مێژووی رەخنەی كوردی هەڵبدەینەوە   كوردی دا نوێدەقئاوێزان لە رەخنەی ئەدەبی 
لەسەرەتای سەدەی بیستەمەوە تا پێش راپەڕین، بە هیچ شێوەیەك وتار و نووسینێك لەسەر ئەم بابەتە نابینرێت، 

ەڕێتەوە بۆئەوەی كە بەڵام لەجیاتی ئەمە زیاتر باس لە دزین و وەرگرتن و تێهەڵكێشكردن كراوە، ئەمەش زیاتر دەگ
لە دوای  لەبارەی ئەم بابەتەوە كتێبی وەرگێردراو وتار نەبووە و پردی پەیوەندیش لەگەڵ دەرەوەدا لاواز بووە.

بەیینامەی یانزدەی ئازاریش رەخنەگرەكانمان زیاتر سەرقاڵی وەڵامدانەوەی یەكتربوون و هەر هێمایەكی 
دزینیان لەسەر داوە، بابەتی تیوری لەسەر ئەم بابەتە كەمبووە، یاخود  هەر زوو بڕیاری  دەقئاوێزانیان بەرچاوكەوتبێ

لەدوای راپەڕین گۆرانكاری و وەرچەرخانی گەورە لە ئاست  (11: 1111 /د. شنو محەمەد مەحمود)هەر نەبووە.
ندا كوردستان و  ناوچەكە وجیهاندا ڕوویدا، وردە وردە پردی پەیوەندی رۆشنبیری لە نێوان كوردستان و جیها

كرایەوە، ڕەوتی جیهانبینی و بزوتنەوەی وەرگێران و كردنەوەی پێشانگای كتێب لە ئاست كوردستان و عێراقدا رۆڵی 

لە رۆژنامە وگۆڤارەكاندا بابەتی وەرگێران و وتار لەسەر   كەریگەریان لەسەر ڕەوتە رۆشنبیرییەكە داناوە. لێرە ولەوێ
دا توێژینەوەیەكی (ئێستا)لە گۆڤاری  (عبدالله تاهیر بەرزنجی)رەخنەگر  دەقئاوێزان دەبینرا، بۆ یەكەم جار شاعیر و

بە یەكەم هەنگاو لەم   دەكرێ (7: 1229 /عبدالله تاهیر بەرزنجی) تیۆریی و پراكتیكی لەسەر دەقئاوێزان بڵاوكردۆتەوە.
ی لە ئەدەبی كوردیدا بوارەدا دابنرێت، دوابەدوای ئەم توێژینەوەیە وشەی دەقئاوێزان وەك زاراوەیەكی رەخنەی

جێگیربوو. هەرچەند لە زانكۆ و شوێنە ئەكادیمییەكانی ناوچەكە چەندین نامەی ماجیستر و دكتۆرا لەسەر ئەم بابەتە 
بە  (د. شنۆ محەمەد مەحمود)نی كوردستان درەنگتر ئاوڕی لێدراوەتەوە نامەی دكتۆراكەی انووسراوە، بەڵام لە زانكۆك

یەكەم نامەی ئاكادیمی  (شیعری نوێی كوردیدا بە نموونە، پیرەمێرد، گۆران، لەتیف هەڵمەتدەقئاوێزان لە )ناونیشانی 
 زانكۆكانی كوردستانە لەو بوارەدا.

 تایبەتمەندییەكانی دەقئاوێزان
بزافێكی كارلێكە، خاوەن دەنگی جیاوازە، لە نێوان ئێستا ورابردوو، من و ئەوانی تردا، دایەلوك دەكات. خاوەن  -1

ەوە، دەسەڵاتی دانەری كەمكردووە، نوكێكە، ئەم زاراوەیە وتەی داهێنان و شاعیری داهێنەری هەڵوەشاندچەند با
دەقی كراوەدا یەكیانگرتەوە بەكرانەوە بەسەر  ئەوەی دەرخست كە هەموو دەقێك سەنتەرێكی دەقئاوێزانە و لەگەڵ
 (رۆڵاند بارت)یكدا و لەگەڵ مردنی نووسەری رەگەزەكانی تری ئەدەبدا و لە هەمانكاتیشدا كرانەوە بەسەر هیرمینۆت

 شدا هاوئاهەنگ بوو.(دیریدا)ی (التأجیل)داو وتەی دواخستن 
دا دەقی باڵای بەرهەمهێناوە بەوەی دەقی كۆنی رووخاند (فۆكۆ)و  (ئیكۆ)و  (جینیت)و (بارت)دەقئاوێزان لای  -1

نیادێكی كۆن. بەم شێوەیە دەقئاوێزان لە بۆشاییەوە بونیادی نایەوە، ئەم بونیادە تازەیەش گۆرا بۆ بو  و سەرلەنوێ
دەستی پێنەكردووە، بەڵكو خوێندنەوەیە بۆ دەقەكانی پێش خۆی و هاوسەردەمی، شۆرشێكە بەسەر بونیادگەرییدا 
لەناوەوە. دەقئاوێزان مامەڵە لەگەڵ دەقی داخراو و سەربەخۆدا ناكات، بەڵكو بە پێچەوانەوە مامەڵە لەگەڵ دەقی 

 دەقەكە بەرهەم بهێنێتەوە.  دەكات و پێویستی بە خوێنەرە تا سەر لەنوێ كراوەدا
دەقئاوێزان چەمكی دایەلۆك و فرە دەنگی بەرهەمهێناوە، كە تێیدا دیالۆك لە نێوان ئێستا و رابردوو، من وتۆ،  -1

پادا سەقامگیر نییە بونیادی دەقی روكەش و قوڵدا دەكات، لەگەڵ ئەوەشدا زاراوەی دەقئاوێزان تا ئێستاش لە ئەورو
ئەوەشدا یەكێكە لە زاراوە گرنگەكانی دوای بونیادگەری، لای  بەهۆی تێڕوانینی جیاوازی رەخنەگرانەوە، بەڵام لەگەڵ

بۆ توێژینەوەی هەڵوەشاندنەوەی گەرایی ولای  (دیریدا)بۆ توێژینەوەی سیمیۆلۆژی و لای  (بارت)و  (كریستیفاو)
د. خلیل )لە هەموویان زیاتر بایەخی پێداوە.  (جینیت)كار دەهێنرێت، بەڵام بۆ تیوری خوێندنەوە بە (ئیكۆیش)

زانایانی زمانناسی سەرەرای ئەركەكانی زمان ئەركێكی تریشی بۆ زیاد دەكەن، ئەویش ئەركی  (119: 1119 /الموسی
دی دەنێنەوە، بونیا  وەو سەرلەنوێێتەبەوەی دەقێكی پێشووتر دەگەڕ (ةالاسترجاعی ةیفظالو)گەراندنەوەییە، 

ئامانجیش لەمە وەبەرهێنانی رەسیدی مێژووی بەسۆزی دەقی یەكەمە، پرۆسەی گەرانەوەی دەقی كۆن و هێنانەوەی 
بۆناو دەقی تازە، ئامانج لێی پێدانی رۆڵە بە دەق لە سنووری ئەركی زمانەوانیدا، كە بەدەر بێت لەو شەش ئەركەی 

دەقئاوێزان. دەتوانین   پشتە بە بەیەكداچوونی دەقەكان، پێی دەگوترێزمان كە لامان ئاشكرایە، ئەم پرۆسەیەش، پاڵ
 بڵێین كە كارلێكی دەقەكان لەناو پرۆسەی دەقئاوێزاندا لە دوو سەرچاوەوە بەرهەمدێت:

كە تێیدا دەقێكی تواوەی مێژوو بەشێوەیەكی ناهۆشیاری رۆدەچێتە ناو  (يلا اراد)سەرچاوەی نائاگا  -1
 ەوە.  دەقەكانی بەرهەمهێنەر

كە تێیدا بەرهەمهێنەر دەقێكی كۆن دەخاتە ناو دەقە تازەكەوەو كارلێكی لەگەڵدا  (ياراد)سەرچاوەی ئاگا  -1
   (121-119: 1119عبدالعزیز موافی، )دەكات.  

هونەرییەكانی شیعر، كاریگەری زۆری لەسەر پێكهاتەی ستاتیكی دەقی ئەدەبی هەیە،  دەردەقئاوێزان یەكێكە لە دیا
ریشەی لە قوڵایی مێژوودایە و لە ڕوانگەی دەقئاوێزانەوە بەناو مێژوودا دەچین و خوێندنەوەیەكی تازە لە بەر  ڕەگ و

بە پێی جیهانبینی شیعریی دایرێژینەوە، تا دەلالەتە مێژووییەكان بە پێی   تیشكی ئەمرۆدا دەكەین، تا سەرلەنوێ
نەكەی لە گوازرشتكردن رونبكەینەوە، بەوەی، تا چەند هەڵێنجێنین و، تایبەتمەندێتی خاوە  ئەزموونی شیعری لێ

 (7: 1112 /غرموس ابراهیم نمر)خاوەن رەهەندی خودی و شارستانی و مرۆڤایەتییە. 
 (ایجابیات التناص)لایەنە باشەكانی دەقئاوێزان 

 كرانەوەی دەق و هەمە لایەنەی دەلالەتەكانی دەق. -1
 بەرجەستەكردنی تواناكانی نووسەر و خوێنەر وەك یەك كە خاوەنی باكگراوندێكی رۆشنبیری و مێژووین.    -1
دەقئاوێزان كارێكی گرنگە لەسەركەوتنی كرداری پەیوەندیكردن و نەهێشتن ولابردنی هەموو سنوورێك لە  -1

 نێوان شارستانێتییەكان و رۆشنبیرییەكاندا.
نووسەرە لەبەرجەستە كردن و بەستنەوەی سۆز و بیرەكانی بەرووداوەكانی دەقئاوێزان یارمەتیدەری  -1

 رابردوو ئێستاو هەروەها چاودێریكردنی داهاتوویش.
دەقئاوێزان گرنگە بۆ گوازرشتكردن لە جیاكردنەوەو یەكلاییكردنەو لە ئەنجامی هێنانی دەقێكی ئەدەبی كۆن  -2

 (12: 1119 /د. بشیر تاوریت)بە بنیادی زمانی تایبەت. 
  (اتیذالتناص ال)دەقئاوێزانی خودیی 

ئەمەش كاتێك ڕوودەدات كە نووسەرێك لە دەقی ئێستای، یان پێشتری خۆی چەند وشە و دەستەواژە و هزر 
ین ژمهەڵ (اجترار)بەرهەمدەهێنێت بە پێی یاساكانی دەقئاوێزان وەك جووینەوە   وەردەگرێت و دەقێكی نوێی لێ

 (91: 1111 /د. شنۆ محمد محمود). (حوار)دیالۆك  (امتصاص)
لەم جۆرە دەقئاوێزانەی زۆرە، لێرەدا چەند نموونە وەردەگرین كە دەقئاوێزانی تێدا دروستبووە  (شێركۆ بێكەس)

 دەقەكانیش بەرهەمی یەك كتێبن.
 بۆ نموونە لەم دەقەدا شێركۆ بێكەس دەڵێت:

 ئەم كاتەت باش
 ە((گابەرد))من ناوم 

 یملەسەر ئەم بەرزاییە ئەژ
 چاوم لە هەموو شتێكە!

 بەر لەوەی بەر بارووت و جادە بكەوم و  ئەمەوێ
 نەهێنییەكان لەگەڵ خۆمدا ورد و خاش كەن

 قسە هەیە بیكەم  هەندێ
 مندا جارێكیان هەر لە پاڵ

 گوناە دانا  بۆسەیەكیان بۆدوو جۆگەی بێ
 انی وتنەوە ئەهاتنرجۆگەكان بەدەم گۆ

 اننگەیشتمە بەردەمیان كوشتی  وەختێ
 تەنها لەبەرئەوەی سەرچاوەكانیان جیابوون.

 (111: 1111شێركۆ بێكەس، )            
 هەر خودی شاعیر لە دەقێكی تری هەمان كتێبدا دەڵێت:

 انە بەناوی پیرۆزی مئێوە نازانن ئەم نیشت
 خاك و خۆڵەوە بەشایەتی باڵندەكان 

 بەشایەتی ئەو هەموو دارستانە ئەو هەموو
 و مارمێلكە وسیسیركەوە، بەمار و مێرو بۆق 

 شایەتی ئەو هەموو سمۆرانە ئەو هەموو
 دەنگی،  و مامز و كەروێشكانەوە، بە بێ  قەتێ

 بەدزی  ئازادییەوە
 بەدزی ڕەنگی سپییەوە

 بەدزی درەختەكانەوە
 بەدزی چاوی بارانەوە

 ئێوە نازانن بەدزی خۆرەتاوەوە 
 چەند شیعریان كوشتوە

 چەند چیرۆكیان سەربڕیوە
 چەند شانۆنامەیان فڕاندووە

 چەند خەویان زیندە بەچاڵا كردووە. 
 (111: 1111شێركۆ بێكەس، )        

هەردوو  (الاجترار)ووینەوە جئەم دوو دەقەی شاعیر دەقئاوێزانیان لەگەڵ یەكدا دروست كردووە بە پێی یاسای 
نی چیرۆكیانی تێدا بەكارهاتووە، لە هەردوو دەقەكە بەشێوازی چیرۆك گێرانەوە دەچنە ناو ڕووداوەكانەوە كەرەستەكا

نەتە ئاستێكی شیعرییەتەوە ودەقەكەدا شاعیر پەنا بۆ بێگیان دەبات و دەیكات بە شایەتحاڵ هەردوو دەقەكە چ
بەوەی چەندین پێوەری هونەرییان تێدا دەبینرێت، هەر لە زمانی شیعرییەوە بگرە، تا خوازە و خواستن و وێنەی 

ی ناوەرۆكیشەوە هەردووكیان گوزارشتكردنن لە بێدادی و ستەم و چەوسانەوە لە ژێر پەردەی شیعرییەوە، لە ڕوو
شۆڕش و ئازادی و بەرەنگارییەوە، لە هەردووكیاندا خودی شاعیر كەسێكی یاخی و راز هەڵماڵراوە، پەیامی دەقەكان 

خودیان  ییەكتر دەبن و دەقئاوێزان دێری كۆتاییدا وەك جۆگەی روبار تێكەڵ  زۆر لەیەكەوە نزیكن، بەتایبەت لە سێ
 دروست كردووە.

 لەم دەقەشدا دەڵێت: (شێركۆ بێكەس) 
 بەیانیت باش!

 ((قەڵەمە))من ناوم 
 یەكی گەنجدام(با)لەناو پەنجەكانی 

 خاوەنەكەم هەمیشە

 ئەنووسێتەوە  هەتاوم پێ
 ئەو سڵ  لە هیچ تارماییەك و 
 لاستیكێكی خەت كوژانەوەی 

 ەمقەستەكان ناكاتەو
 سڵ لە هەرەشەی هیچ دڕكەزییەك ناكاتەوە

 جار كە ئەو پێم ئەنووسێت   من هەندێ
 دڵم ئەكەوێتە خورپە خورپ

 نایشارمەوە ئەترسم!
 چونكە ئەویان دەمامكی 

 شاخێكی گەورە هەڵئەداتەوە
 یان چنگ ئەنێتە چنگی ڕەشەبایەكی دڕ!

 (121: 1111شێركۆبێكەس، )                                                                                  
ی شێركۆ بێكەس لەسەردەمێكی تازە و جیاوازدا نووسراوە، (نیشتمانمە چێكئێستا ك)ئەمە دەقێكی تازەی دیوانی 

وستەرە شیعرەكانی ساڵانی حەفتاكان كە تێیدا شاعیر بەڵام دەقئاوێزانە لەگەڵ دەقی خودی شاعیر لە دیوانی پ
 گوتوویەتی:

 قەڵەم
 سەری خۆی هەڵگرت  قەڵەمێ

  هیچ دەفتەر و هیچ كاغەزێ
 نەیان زانی 

 ڕووی لە كۆی كرد 
 چونكە ویستیان دای بدەن و 

 خۆی بە خۆی بكوژێننەوە!
   چونكە ویستیان وا بنووسێ

 هەر بە تەنیا سوڵتانەكان 
 بیخوێننەوە.

 (121: 1112شێركۆ بێكەس، )          
ئەم دوو دەقە دەچنە چوارچێوەی دەقئاوێزانی خودییەوە كە لە دوو سەردەمی جیاوازدا نووسراون، بەڵام 

ئەم یاسایە لە بنەڕەتدا لەوەوە سەرچاوە  (الامتصاص)گوزارشت لە واتایەكی هاوبەش دەكەن بە پێی یاسای هەڵمژین 
پیرۆزییەكەی دەدات و بەشێوەیەك مامەڵەی لەگەڵدا دەكات كە مامەڵە كردنەكە بزوێنەر دەگرێت كە گرنگی بە دەق و 

و گوڕهێنەر بێت و دەقە ئەسڵییەكەیان سەرچاوەكە رەت ناكاتەوە و بەشدار دەبێت لە بەردەوامی و كرۆك و 
وەمی شاعیر دەقەكەی واتا لێرەدا ئەم دەقەی دو .(11: 1111احمد ناهم، )جەوهەرەكەیداو قابیلی تازەكردنەوەیە. 

 سەردەم دەكات.  دایدەڕێژێتەوەو گۆرانكاری تییدا بەبێ  پێشووتر سڕ ناكات و رەخنەیشی لێناگیرێت، بەڵكو سەرلەنوێ

لە دەقی یەكەمدا قەڵەم باخییە لە ستەم ونادادپەروەریی و سەری خۆی هەڵدەگرێت، تا بە ناوی ئەوەوە تاوان 
وازێت بۆ خودی شاعیر واتە خودی شاعیر لە بڵندگۆی قەڵەمەوە گوزارشت لە نەكرێت، لە دەقی دووەمدا قەڵەم دەخ

 جیاوازتر. روبابەتەكان دەكات، لێرەدا قەڵەم دیسانەوە سەنتەری دیالۆكی دەقەكەیە، بەڵام بە شێوازێكی نوێت
 دا دەڵێت:(ناسینی تەواو)لە دەقی  (شێركۆ بێكەس)

 بەچوار مشقی .. من بە تەنها
 بینی قاچەكانی مێژووم 

 بەچیچكانەوە بە تەنها 
 من هەر لە نیوەی ئازادیم بینی 

 كەڕاوەستام 
 ی وڵاتم دی لهەتا م

   بەڵام وەختێ
 ((هەژاری))چوومە سەرشانی 

 ئیتر لەوێوە تەواوی
 مێژووی خۆم و ئازادیم و 
 ئەم وڵاتەی خۆمم بینی.  

  (111شێركۆ بێكە،         :)
 دەڵێت:دا (باڵا)هەر خودی شاعیر لە دەقی 

 ئازارێكی باڵا بەرزم
 ئەوەی بچمە سەر شانی   بێ

 خەمێكی تر
   تەنیا بەسەر هەڵبڕینێ

 ئەیبینم   بێ  برین لە كوێ
   ئەمبینێ  بێ  هەژار لە كوێ

 (172: 1112شێركۆ بێكەس، )                                                                                
دەكەون، بەوەی  (الاجترار)و دەقە خۆیان لە دەقئاوێزانی خودیدا دەبیننەوە بەر یاسای جوینەوە دیسان ئەم دو

گۆرانكاری و دیالۆگكردن لەگەڵیدا، لێرەدا تەنیا   بە بێ (بزر)دووبارەبوونەوەی دەقی نائامادە   سەر لەنوێ
لە ڕوكەشدا دوور لە بنیاتی گشتی جیاوازی   دووبارەكردنەوەیە لەگەڵ گۆرانكارییەكی زۆر كەمدا تەنیا هەندێ

، هەروەها هەمان (هەژارییە)دەقەكەدا دەبینرێت. كۆی هزری دەقەكە ناوەڕۆكێكی هاوبەشە كە سەنتەرەكەی وشەی 
 دا دەڵێت:(مردن)شێركۆ بێكەس دا جێبەجێدەكرێت كاتێك لە دەقی  (جودایی)و  (مردن)یاسای توانەوە بەسەر دەقی 

 مرد  لێكە گەڵایەك مرد.. حەرفێكم 
 كە كانییەك مرد.. وشەیەكم مرد

 كەباخچەیەك مرد.. رستەیەكم مرد
 (721: 1112دیوانی شێركۆ بێكەس، )                                            

 دا كاتێك دەڵێت:(جودایی)لێرەدا ئەم چوارچێوەیە وهزرو شێوازی دەقەكە هەمان دووبارە بوونەوەیە لە دەقی 
 رەكانمائەگەر لەناو شیع

 دەراوێژنە دەرەوە ((گوڵ))
  لە چوار وەرز وەرزێكم ئەمرێ

 بێننە دەرەوە ((یار))ئەگەر 
 دووانم ئەمرن      

 بێننەدەرەوە ((نان))ئەگەر 
 سیانم ئەمرن     

  بێننە دەرێ ((ئازادی))گەر 
 و خۆیشم ئەمرم  ساڵم ئەمرێ

 (721: 1112ێركۆ بێكەس، دیوانی ش)                                            
 -دەقئاوێزانی شیعری شێركۆ بێكەس لەگەڵ شیعری شاعیرانی كوردا:

بە پێی چەمكی دەقئاوێزان تەنها خودی شاعیر خۆی خاوەنی دەق نییە، بەڵكو كۆی كولتوری مرۆڤایەتی بەشدارە 
لەهەمانكاتیشدا باكگراوندی بەشێوەی جیاواز، دەق تا كنە و پشكنینی بۆ بكەیت واتای زیاتر دەدات بەدەستەوە، 

نموونەی زۆرە، لێرەدا ئاماژە بە  (شێركۆ بێكەس)ڕۆشنبیری خوێنەر دەق زیاتر دەوڵەمەند دەكات، لەم بارەیەوە 
 هەندێكیان دەكەین.

 شێركۆ بێكەس لە شیعرێكدا دەڵێت:
 لەناو ریشی دەوەنێكدا خۆم شاردەوەو

   گوێم گرت لەبەردی رەوەزێ
 بوو:تاقە خەمی بەرد ئەوە 

 ئێستە و دواڕۆژ
   نەبێ  لەو شاخەدا هیچ رەوەز و بەردێ

 و   ەر هەڵبرێسلە ئاست ئەودا 
 لەو بەرزتر         

 لەبەرۆكی ئێوارەدا خۆم شاردەوەو
   گوێم گرت لە جۆگەلە ئاوێ

 تاقە خەمی ئاو ئەوەبوو
 و   بە لافاوێ  ئەم كەی ئەبێ

 لەم وەرزەدا 
 زووتر   رۆژێ

 ئەدا!جۆگەكانی تر قووت 
  (111: 1111دیوانی شێركۆ بێكەس، )                          

 دا دەڵێت:(شاعیر)یش لە دەقی (لەتیف هەڵمەت)
 گوێم لە ئاو گرت

 گۆرانی دەگوت بۆ كەنار 
 گوێم لە مەل گرت

 گۆرانی دەگوت بۆ دار 
 گوێم لە دار گرت

 گۆرانی دەگوت بۆ بەهار 
 گوێم بۆ بەهار خستە سەر پشت

 گۆرانی دەگوت بۆ شاعیر 
 كەسەرنجم لە شاعیردا 

 دەتوایەوەو 
 تك تك دەبوو بە ئاگر 

 (171: 1111دیوانی لە تیف هەڵمەت، )                                    
دا دروست كردووە بە پێی یاسای (لەتیف هەڵمەت)دەقئاوێزانی لەگەڵ دەقەكەی  (شێركۆ بێكەس)دەقەكەی 

 (گوێم)ێوازی داڕشتنی هەردوو دەقەكە زۆر لەیەكەوە نزیكن و لە هەردوو دەقەكەدا وشەی توانەوە، هەروەها ش
، تا دوا ئامانجی دەقەكەو  ئاراستەی دەقەكان بەرێوە دەبەن و بەزنجیرە لەگەڵ وشەكاندا بەیەك رێرەو دێنە خوارێ

ئاگا لەناو یەكتردا تواونەتەوە و خاڵی   واتای سەرەكی لە كۆتاییدا دەدەن بە خوێنەر. ئەم دوو دەقە بە ئاگایی یان بێ
 هاوبەشیان زۆرە.

لەتیف )دەقەكەی  شێركۆ بێكەس دیسانەوە دەقئاوێزان بە پێی یاسای توانەوە لەگەڵ (كۆتایی بێ)هەروەها دەقی 
 دا دروستدەكات وخاڵی هاوبەشیان زۆرە هەر لە شێوازی گوتنەوە بگەرە، تا ریزبەندی وشە و رستەكان.(هەڵمەت

 دەڵێت: (ۆ بێكەسشێرك)
 گوێم گرت لە.. شاخ

 باسی زەریای بۆ ئەكردم
 زەریا.. پەخشانی پێدەشتی

 خوێندەوە بۆم       
 سروشت.. داستانی هۆنراوەی 

 سەر شانۆی ئادەمیزادی پیشاندام، 
 كاتێكیش گوێم لە زەمین گرت

 ی بۆ كردم!((گەردون))باسی 
 نەهێنییەكان: رایان ژەنیم
 تموەك مناڵی خەویان لێخس

 كۆتایی  ئەی سنووری بێ
 (119: 1111دیوانی شێركۆ بێكەس، )                              ؟! كەی ئەتگەمێ

 لە دەقێكی تردا دەڵێت: (شێركۆ بێكەس)
 ئەم نیشتمانە نیوەروان كە ئیبینی

 ئەكا بە گاندی و   خۆیمان لێ
 یەو((بۆكاسا))لەشەویشدا 

 بەیانیان سۆفییەكی نورانییە و 
 (حەجاجی)و  (بارق)ئێوارانیش جلی 

 لەبەردایە. 
 (122: 1111شێركۆ بێكەس، )                  

 
 دا دەڵێت:(نوێژ)یش لە دەقی (لەتیف هەڵمەت)

 من شاعیرێكی سەیرم
 جار سۆفیەكی گەورەم و   هەندێ

 لەسەرانسەری گەردووندا 
 لە نووری خوا بەولاوە

 هیچ شتێكی دی بەدی ناكەم
 هەیەجاری واش 

 لەسەر شۆستەی شەقامێكدا  دەمەوێ
 دوو ركات نوێژ بۆ باڵای كچێكی جوان بكەم

 (111: 1111دیوانی لەتیف هەڵمەت، )                                             
 

، دەقئاوێزانیان لەگەڵ یەكتردا بە پێی یاسایی توانەوە دروست كردووە ئەگەر لە  (لەتیف هەڵمەت)دەقەكەی 
ەی رەخنەیی و بەراوردەوە سەیری ئەم دوو دەقە بكەیت دەبینین ئاڵوگۆر لە نێوان دوو ئەركدا كراوە كە خۆی لە ڕوانگ

كۆپلەی   هاودژە لەگەڵ سێ 1، 1، 1لە كۆپلەی  (لەتیف هەڵمەت)ی دژ بەیەكدا دەبینێتەوە، دەرونی مدوو دوالیز
پێچەوانە  (شێركۆ بێكەس)بەڵام ئەم دوالیزمە لای كۆتاییدا، واتە لێرەدا شاعیر دەرونێكی ناسەقامگیری هەیە، 

دۆخی ناسەقامگیری و  1، 1، 1دەبێتەوە لە خودی شاعیرەوە دەگوێزرێتەوە بۆ نیشتمان، واتە نیشتمان لە دێرەكانی 
 خودی نیشتمانیش دەلالەتی جۆراوجۆر ببەخشێت.  جیوەیی هەیە. دەكرێ

 دەڵێت: (بێكەسشێركۆ )دا (دەقی كۆتایی كورتە چیرۆكێكی سپی)لە 
 چرایەك بۆی گێرامەوە

 بەر لە چەند ساڵ
 كورتە چیرۆكێكی سپی 

 لەسەردانێكی نسرمی چاپخانەدا 
 بەرلەوەی دابەشبكرێت و 

 بە دەستەوە و  جادە بیگرێ

 پەنجەرە بیخۆێنێتەوە
 بەیانییەك      

 وردە وردە لە پەناوە
 هەر لەسەر سك خۆی خشاندوو

   لە دۆسییەی هاتە دەرێ
 بە پێوە ڕاوەستاو  تۆزێ

 چاوی بە چوار دەورا گێراو
 لە پرێكدا دەستی بردوو

 قڵپ.. قڵپ     
 سەتڵۆكەیەك مەرەكەبی كرد بە خۆیدا!

 نوقم.. نوقم     
 هەتاكوو دوا وشەی خنكا

   چونكە ئەیزانی دوای رۆژێ
 یاخود بەزۆر  بەخوایشت بێ

 و   بچێ  ئەبێ     
 لەئاهەنگی      

 ری لە دایكبوونی شمشی
  دیكتاتۆرێكدا هەڵپەرێ

 (171: 1112دیوانی شێركۆ بێكەس، )                         
شیعرە، بەكەرەستەی چیرۆك گوزارشت لە خۆی دەكات زۆربەی كەرەستەكانی  (شێركۆ بێكەس)ئەم دەقەی 

ە چەندین نموونەی شیعرییەتی تێدا دەبینرێت، شاعیر لەم جۆرە شیعرەی زۆرە لێرەدا وەك نموونەیەك كە گوزارشت ل
تری ئەم جۆرە شیعرە دەكەینە نموونەیەك و لەسەری دەدوێین ئەم دەقە دەقئاوێزانە لەگەڵ شێوازی زۆربەی 

. لێرەدا یاسایی (شووشە مەرەكەب)حەفتاكانی شاعیر بەتایبەتیش دەقی  (پوستەرە شیعری)كانی ەدەق
ە شیعر خۆی لە كورتیدا چردەكاتەوە، بەڵام ئەم دەقە بەوەی دەقەكانی پوستەر (الاجترار)دەقئاوێزانەكە جوینەوەیە 

 هەمان شێوازە، بەشێوەیەكی بەرفراوانتر.
 لە دەقێكی تردا دەڵێت: (شێركۆ بێكەس)

 هەموو درەختێك   
 نیشانەی خوێنی ئێمەی پێوەیە و 

 هەموو خاكێك   
 بەخاچی لەشی ئێمە نەخشاوەو 

 هەموو زەمانێك پێكەنینی سێدارەكەی ئێمەیان 
 دا دەنگ ئەداتەوە و هەموو پەلكە گیایەكی كوژراوتێ

 سینەمان نواڵەیەتی و هەموو چرایەكی كوژراویش 

 شەوقی باڵگرتووی ناوچاوی كتێبەكانمان
 (21: 1119دیوانی شێركۆ بێكەس، )                                           

 
 دا كە دەڵێت:(كامەران موكری)ڵ دەقێكی ئەم دەقەی شێركۆ بێكەس دەقئاوێزانە بە یاسای توانەوە لەگە

 بستێكم نەدی لەم خاكە جوانە
  خوێناوی كوردی پیانەرژابێ
 یا چیایەكی ئەم كوردستانە

  هەزاران مێشكی تیا نەپژابێ
 خوێن  بۆیە بە تەنیا هەر دڵۆپێ

 بۆ شیعرەكانم ئەكەم بە هەوێن
 (117: 1111دیوانی كامەران موكری، )                                 

 
درەختە، كەچی لای كامەران موكری خاكە، واتە  (شێركۆ بێكەس)لێرەدا ئاڵوگۆرێك بەئەركی وشەكان كراوە، لای 

 گۆرانكارییەكان زیاتر لە دەستپێكدایە.
 لە دەقێكی تردا دەڵێت: (شێركۆ بێكەس)

 ئەوەتا بایەكی ڕقاوی گرنج گرنج، زبر
 وەك ئەو غەزەبەی لە كەناری مەملەكەتی 

 وە زوو هەڵیكردو، ((پارس))ئاتەشینی 
 لەگەڵ خۆیدا، دەغلی ماچ و ئاگردان و ڕووناكی برد، 

 و بەردەنوێژی موغەكان و  خۆیدا لانكەی گوڵ لەگەڵ
 (1: 1221شێركۆ بێكەس، )                          كلاوەكەی زەردەشتی برد.

 اوەدەقێكی كۆنی شیعر بە دیالیكتی هەورامی كر یش ئاماژەی بە(سدیق بۆرەكە)لە كتێبی مێژووی وێژەی كوردی 
كە بە بۆچوونی ئەو مێژووەكەی زۆر كۆنە و باسی هێرشی عەرەبەكان بۆ سەر كلتوری شارستانێتی ئێران دەكات ئێمە 

 لێرەدا لەسەر مێژووی ئەم دەقە قسە ناكەین، بەڵكو ئێمە لە ڕوانگەی دەقئاوێزانەوە لێی دەدوێن، دەقەكە دەڵێت:
 ن رمان ئاتران كوژانگازهۆرم

 وێشان شاردەوە گەورەی گەورەكان
 زۆر كار ئەرەب، كەردنە خاپوور

 كناو پاڵەیی هەتا شارەزوور
 شن وكەنیكان وە دیل بەشینا
 مێرد ئازاتلی وە رووی هوینا 

 كەس  ڕەوشت زەرتو شترە مانەوە بێ
 (19: 1119ەكەیی، سدیق بۆر)                          بەزێكا نێكا هۆرمز وە هێوچ كەس 

 كوردستانیەوە دەڵێت كەوا نزیكەی سەد ساڵ (دكتۆر سەعید خانی)لە سەر زاری  (سدیق بۆرەكەیی)وەك 
لەمەوپێش پارچە چەرمێك لە ئەشكەوتی جێشانەی سلێمانیدا دۆزراوەتەوە بەزاراوەی گۆرانی نووسراوەو 

شێركۆ )دەقەكەی  و دەقەی لەسەر نووسراوە.مێژووەكەی دەگەڕێتەوە بۆ هەزار و چوار سەد ساڵ پێش ئێستاو ئە
دەقئاوێزانە لەگەڵ ئەم دەقە كۆنەدا بە پێی یاسایی توانەوە، چونكە ناوەڕۆكی هەردوو دەقەكە زۆر لەیەكتر  (بێكەس

 دایڕشتۆتەوە.  بەزمانێكی شیعری سەردەم سەر لەنوێ (شێركۆ بێكەس)نزیكن و باسی یەك بابەت دەكەن، بەڵام 
 شێركۆ بێكەس دەڵێت:لە دەقێكی تردا 

 من لە گەرەكی پاییزدا لە دایك بووم
 تەنیایی مەڵاشومی هەڵداتەوەتەوە

 قوماتەكەم گەڵای وەریوو بووە.
 (111: 1111شێركۆ بێكەس، )                                    

 
 دا دەڵێت: (جەنراڵی پاییز)یش لە دەقی (محەمەد عومەر عوسمان)

 منم ژەنەڕاڵی پاییز    
 درەختی ڕووت ئەم نازناوەی خەڵات كردم

 منیش نازناوی شەهیدم دا بە گەڵای هەڵوەریوو..و
 كردمە تاكە ئازیزم

 لەیەك ساتا خۆم كۆرپەی گەڵا ڕێزان و 
 ۆشم باوكی پاییزمخهەر      

  (112: 1111محەمەد عومەر عوسمان، )                                                         
یەكتر دروست كردووە، لێرەدا گرنگ نییە كامیان لە  دوو دەقە بە پێی یاسایی توانەوە دەقئاوێزانیان لەگەڵ ئەم

پاییزدا كردووە، شێركۆ بەزمانی شیعری لە گەرەكی پاییزدا لە  پێشەوە گوتراوە، هەردووكیان مامەڵەی خۆیان لەگەڵ
 (محەمەد عومەر عوسمان)ناوی ژەنەڕاڵی پاییزی بە دایك بووە و قوماتەكەی گەڵای وەریوە، درەختی ڕووتیش ناز

بەخشیووە و خودی شاعیریش باوكی پاییزە. لە ئاگایی وە بێت، یاخود لە نائاگایی پانتایی هەردوو دەقەكە لە ڕووی 
 كەرەستەوە لەیەك نزیكن.

 دەڵێت: (شێركۆ بێكەس)لە دەقێكی تردا 
 لە یادێتی سلەیمانی

 بەسەرهاتی ئەرخەوانی 
 یوانگردی سە

 نزرگەی باپیرانی   جێ
 ئاریانی       

 مەردی ژیان 
 لە یادێتی كە چۆن تەوری 

 زوڵم و جەوری 

 دەستی تاوان    
 چۆن سەربازی داگیركەری 

 عوسمانییەكان 
 كەوتنە دەوری 
 گردی سەیوان 

 بۆ بڕیینی دار ئەرخەوان 
 (19: 1112دیوانی شێركۆ بێكەس، )                    

 
 دا لەچەند كۆپلەیەكدا دەڵێت:(نالی)لە وەڵامی نامەكەی یش (سالم)
 پڕە لە شەخصی ستەم دیدە خوار و ژۆر  (سەیوان)

 رظەهەر قەبری پڕ غەمانە لە هەر لا دەكەم نە
 یان:

 وڵم و ، مەكانێكە پر لە شینظشارێكە پر لە 
 جاێیكە پر لە شۆرو، ولاتێكە پڕ لە شەڕ

 یان: 
 : دەخیلی بم (نالی)رەتی ضبە حە  تو خودا بڵێ

 نەكا بە سولەیمانییا گوزەر  طبەم نەوعە قە
 (111: 1191دیوانی نالی، )                                                 

زۆر كۆنترە لە پانتایی مێژووی كۆندا نووسراوە و ئاوێنەی رۆژگاری خۆیەتی و  (سالم)هەرچەندە دەقەكەی 
ئەوەشدا بە زمانی شیعر گوزارشت لە رووداوەكان دەكات و ئاستێكی ستاتیكای  بەڵام لەگەڵ گەواهیدەری تاوانەكانە،
بەشێوەی یاسای توانەوە.  (سالم)یش دەقئاوێزان لەگەڵا ئەم كۆپلە شیعرانەی (شێركۆ بێكەس)بەرزی هەیە، دەقەكەی 

پێوە  (سالمی)ی ڕوونی كۆپلەكانی زمان و تەكنیكی تازەی خۆی هەیە، بەڵام تارمای (دەقەكەی شێركۆ بێكەس)ڕاستە 
 دیارە، بڕینی دار ئەرخەوانیش ڕاستە واتای فەرهەنگی خۆی هەیە، بەڵام لە هەمناكاتیشدا ڕەمز و خوازەیە بۆ شتی تر.

 دا دەڵێت:(شایی)لە دەقی  (شێركۆ بێكەس)
 شایی، هەر بەیانی   رۆژێ

 بەردەم دەرگا، ناو كۆڵانی 
 سەر، سەربانی 

 هی زاوا ماڵی بووكی و یان
 بە گشت ماڵی گەرەك ئاوا

 پر ئەبوو لە جل زەرد و سوور
 لە میوانی گەرەكی دوور

 لە مناڵە ورتكەی گڕۆز
 لە لاوی قۆز

 لە ژنان و كچی گەڕەك
 لە بۆنی خۆش

 لە دەش گێری وردە فرۆش
 كە قارس ئەبون بە نا خوونەك:

 وا دەست بەردانی پیاوانە
 نۆبەی هەڵپەڕكێی ژنانە

   (121: 1112دیوانی شێركۆ بێكەس، )                                                             
، كە گۆران (11)گۆران دا، دیمەنی شایی  (گەشتی قەرداخی) دەقئاوێزانە لەگەڵ (شێركۆ بێكەس)ئەم دەقەی 

 لەچەند كۆپەلەیەكدا دەڵێت:
 لە دەوری ئاگر حەڵقەی چۆپیی كوڕ

 ئەهات وەك لێزمەی خوڕ! ترپەی پێی
 سەرچۆپی كێشی قۆزی چۆپی زان، 

 بادان  پاش هەڵسانەوەو نووكی پێ
 لە ژوور سەریەوە دەست و خەنجەری 

 چەشنی چەخماخەی ئاسن ئەلەری 
 شمشاڵ ژەن ئەینا بۆ هەچ لایەك ڕوو

 ئەو لایە كەللهی زۆرتر گەرم ئەبوو.
 یان: 

 كوڕگەل! هەمیشە گیان ودڵا شاد بن، 
 دەست لەملانی بووكی مراد بن، 

 نۆرەی خۆتان كرد، شیرین هەڵپەرین، 
 ئاسمانتان لەرزان بە تەوژم و تین!

 ، نۆرەی ئافرەتە ئەمجا هەڵپەرێ
 !... ساهێز دەست بەردا، جوانی دەست بگرێ

   (112-119: 1291دیوانی گۆران، )      
دا (گۆران)بووە، شوێن لە دەقی  (شێركۆ بێكەس)ەی لێرەدا دەقەكەی گۆران بە یاسایی توانەوە تێكەڵ بە دەقەك

 یەكتر دەبن. گوندە، بەڵام لای شێركۆ گەرەكی شارە، هەردوو دەقەكە لە كۆتا كۆپلەدا بە تەواوەتی تێكەڵ
 

 شیعری ناوچەیی و جیهانی: اوێزانی شیعری شێركۆ بێكەس لەگەڵدەقئ
كولتوری جیهان لە رێگای وەرگێران و تێكەڵاوبوونەوە هەروەك لە سەرەتادا گوتمان دەقی شیعریی بریتییە لە كۆی 

جاریش خۆی   جار دەقئاوێزانەكە شاراوەیە پێویستی بە راڤە كردنی قوڵ هەیە، هەندێ  سنوورەكان دەبەزێنن. هەندێ
 لە چەند ڕستەیەكدا دەبینێتەوە، ئاگایی و نائاگایی رۆڵی خۆی لەم بوارەدا دەبینێت.

 دەڵێت:لەم دەقەدا  (شێركۆ بێكەس)
 لەم بەری كەناری گیانمەوە: -

 بەهاری رموون
 گوڵی دڕ

 خۆری كوێر
 بەفری ڕەش

 ی خنكاو ((با))
 رووباری زۆر زبر

 بارانی وشم وڕەق
 گری سارد

 خوێنی زەرد
 هاژەی كەر

 گرمەی لاڵ چیم بینی؟!
 كۆتری ڕق

 غەدری حەق
 تاوانی فریشتە 

 ستارەی جەردە ودز
 ئەی لەوبەر كەناری گیانتەوە؟ -
 بڵێسەی خۆڵەمێش -

 شۆڕشی مردووەكان
 لافاوی وشكانی 

 دەنگی   هاواری بێ
 پرشنگی تاریكی 
 هیوای نائومێدی 

 سەوزایی تینوێتی 
 تێرێتی و برسێتی 

 فرینی كێوانم بینی!
 لەم دێرە بەولاوە ئاوەرۆی وشەكان  -

 لە دەنگما ئەگۆرم
 لەم ڕەنگە بەولاوە بافلی ڕەنگەكان

 لە چاوما ئەگۆرم.
 (211: 1112دیوانی شێركۆ بێكەس، )                         

بە  (أزهار الشر)بە تایبەتیش ناونیشانی دیوانەكەی  (بودلیر)دەقی   هەندێ لەگەڵ (شێركۆ بێكەس)ئەم دەقەی 
 یش لەم دەقەدا دەڵێت:(بودلیر)یاسایی توانەوەی دەقئاوێزانی دروست كردووە، 

 أنا الجرح و السكین!
 والخد! ةحأنا الصف

 یبذراف و دولاب التعطأنا الا
 والجلاد! ةحیضوال

 قلبی ء أنا مصاص دما
 أنا أحد أولئك المهجورین الكبار -

 ك اڵابدیضحالمحكوم علیهم بال
 یعون الابتسامطین لم یعودوا یستذال

 (111: 1111بودلیر، )                                                 
هەوڵیداوە واتا هاودژ و ناكۆكەكان لە دەقی شیعریدا كۆبكاتەوەوە، شیعرییەت دروست بكات، هەمیشە  (بودلیر)

بەیەك دروست ژلە شتی نامۆی د  بەلایەوە ئەوە گرنگ بووە كە خۆت لە لاساییكردنەوەی زۆر بپارێزێت وداهێنانی نوێ
ی هاودژەكان لە دەقی شیعریدا دەروات بەوە (بودلێر)یش لەم دەقە لەسەر پەیڕەوەكەی (شێركۆ بێكەس)بكەیت. 

 كۆدەكاتەوە و خۆی بە دوور دەگرێت لە واتای ئامادەكراو.
 تەكنیكێكی تازەی بەكارهێناو كە پێشتر لە شیعری كوریدا نەبووە، دەڵێت: (شێركۆ بێكەس)

 ناونیشانمان
 شاری: پارە

 گەرەك: دەهۆڵ
 شەقام: تەڵە

 كار: مامۆستای وانەی هەڵە
 قوتابخانە: باوكی درۆ

 ئارەزوو: پاشقول لێگرتن،
 لەگەڵا ریا گۆرینەوە...هتد

 (111: 1112دیوانی شێركۆ بێكەس، )                         
 یش دەڵێت: (طمحمد الماغو)

 النخاس
 الاسم: الحشرە

 اللون: اصفر من الرعب
 لحالجبین: فی الو

 ء مكان الاقامە: المقبرە او سجلات الاحصا
 المهنە: نخاس

 (111: 1229، طاعمال محمد ماغو)                                  

 لێرەدا دەقئاوێزانەكە بە یاسایی توانەوەیە زیاتر خۆی لە شێوازدا دەبینێت.
 شێركۆ بێكەس دەڵێت:

 ی ئەم جیهانەش ((سیزیف))لەكەیەوە تۆ 
 بەردەكەتە؟!

 یت وبوومەلەرزەش((زۆربا))لەكەیەوە تۆ  
 سەماكەتە  
 (11: 1112دیوانی شێركۆ بێكەس، )         

قارەمانێكی ئەفسانەی یۆنانییە دوژمنایەتی و سەرچڵیەكی  (سیزیف)كورتەی ئەفسانە یۆنانییەكە ئەوەیە كە 
لە   زۆری لەگەڵ خوداوەندەكان كردووە، خوداوەندەكانیش سزایەكی توند وتیژتریان دا بەوەی كە هەموو رۆژێ

بەر لەوەی بەردەكە بگەیەنێتە ئامانج غلۆر   ا بۆ لوتكەكەی، بەڵام هەموو جارێبخدامێنی شاخێكەوە بەردێك سەر
دووبارە دەبێتەوە، تا مردن، ئەمەش رەمزێكە بۆ   سەری دەخاتەوە ئەمە هەموو رۆژێ  دەبێتەوە ئەمیش سەرلەنوێ

 (912: 1179پیرگریمال، )بێهودەیی. 
شێركۆ )سیزیف بە یاسایی دیالوك، بەڵام داهێنانەكەی  ئەفسانەی دەقئاوێزانە لەگەڵ (شێركۆ بێكەس)ئەم دەقەی 

دەدات بە شۆرش و بارودۆخی سیاسی كوردەوە بەوەی شۆرشە یەك لە   لەوەدایە كە ئەفسانەكە گرێ (بێكەس
دوایەكەكانی كوردیش لە بازنەی سەركەوتن و شكستدا سوراوەتەوە بەوەی هەموو جارێك شۆرش كراوەو گەیشتۆتە 

بەڵام لەناكات یەكسەر تووشی شكست بووە و دەڵێت ئەمەیە مێژووی شۆرشەكانی كورد وەك لوتكەی سەركەوتن، 
 بەردەكەی سیزیف بووە.

 یۆنانی. (كازانتزاكیی)ناوەرۆكی رۆمانە بەناوبانگەكەی  لە هەمانكاتیشدا دێری دووەمی دەقەكە دەقئاوێزانە لەگەڵ
وەك لە شیعری كلاسیكی كوردا هاتووە یەكسەر  واتە تەكنیكی دەقەكە لە شێوەی دیالۆكدایە لێرەدا شاعیر

رووداوی واقیعیدا گرێی داوە كە ئەمەش   مامەڵەی لەگەڵ ناوەكەدا نەكردووە تەنها بەناوهێنان، بەڵكو لەگەڵ هەندێ
 مامەڵەكردنێكی تازەیە.

 ئەنجامەكان
 لە كۆتایی ئەم توێژینەوەیەدا گەیشتینە ئەم ئەنجامانەی خوارەوە:

 (بارت)و  (كریستیڤا)ێزان بۆ یەكەم جار لە رەخنەی ئەوروپاوە سەریهەڵداوە و پێشەنگەكانی چەمكی دەقئاو -1
 بوون. (باختین)و 

 .(الحوار)، دیالۆگ (الاجترار)دەقئاوێزان خاوەن كۆمەڵێك یاسای تایبەتە لەوانە هەڵمژین، جوینەوە  -1
وە بە رەخنەی كوردی لە روانگەی دزینەوە ئاور زاراوەی دەقئاوێزان تا ناوەراستی ساڵەكانی هەشتاكان نامۆ بو -1

 لەم بابەتە دراوەتەوە.
 شێركۆ بێكەس ئەزموونێكی دەوڵەمەندی لە دەقئاوێزاندا هەیە. بەوەی ئاگاداری ئەدەبی بێگانە بووە. -1
گ ، دیالۆ(الاجترار)یاساكانی دەقئاوێزان لەوانە: توانەوە، جوینەوە   دەقەكانی شێركۆ بێكەس بەر هەرسێ -2

 دەكەون.
سەرچاوەی زۆر لە دەقەكانی شێركۆ بێكەس كە دەچنە چوارچێوەی دەقئاوێزانەوە بەرهەمەكانی خودی خۆی  -1

 و شاعیرانی كورد و بێگانەیە.

 سەرچاوەكان
 كتێب

 بەزمانی عەرەبی: 
 .1222بیقیاً، مكتبە الكتانی، اربد، طریاً وتظاحمد الزعبی، التناص ن  -1
 .1229دار المدی، ، طاعمال محمد ماغو -1
 .1111بعە الاولی، بغداد، طقافیە العامە، الث، التناص فی شعر الرواد، دار الشۆن ال(د)احمد ناهم  -1
 .1111، ء اضریە التناص، تعریب مختار حسینی، دار النشر المغربیە، الدار، البیظب. م دوبیازی، ن -1
 .1119بعە الاولی، دمشق، طمعاصر، الاب النقدی الط، التفكیكیە فی الخ(د)یشیر تاوریریت  -2
 .1111، بیروت، ةانیثبعە الط، أزهار الشر، دار لفارابی، الربودلی -1
 .1111بعە الاولی، دمشق طریە التناص، ترجمە: د. باسل المسالمە، الظلان، ن براهام  -7
 .1112بعە الاولی، عمان، طدب، اللآریە اظی، فی نضشكری عزیز ما -9
 .1292بعە الاولی، جدە، طیئە و التكفیر من البنیویە الی التشریحیە، الطامی، الخذعبدالله الغ -2
 .1221بعە الاولی، الشارقە، طعام التناص المقارن، ال (د)عزالدین المناصره  -11
 .1119بعە الاولی، القاهرە، طوالعبارە، مدخل، الی فهم الشعر، ال ةیوعبدالعزیز موافی، الر -11
 .1119، البرغوس نموژجاً، عمان، ثالتناص فی الشعر العربی الحدی حصە البادی، -11
 .1119بعە الاولی، القاهرە طجمالیات الشعریە، ال (د)خلیل الموسی  -11
بعە الاولی، طینی، الطیا البنیویە، دراسات فی انواع التناص فی الشعر الفلسوغرموس، ابراهیم نمر، أفاق الر -11

 . 1112جامعە بیرزیت 
 .1111بعە الاولی، عمان، طجاً، الذاهر محمد الزواهرە، التناص فی الشعر العربی، المعاصر، التناص الدینی نموظ -12
باعە والنشر، لبنان، ط، دار التنویر للةانیثال ةبعطال (استراتیجیە التناص)اب الشعری طمحمد مفتاح، تحلیل الخ -11
1292. 

 .1221، ضاءبعە الاولی، دار تویقال، الدار البیطا ودلالاتها، البنیاته ثالشعر العربی الحدی /محمد بنیس -17
 .1119دخل الی التناص، منشورات اتحاد كتاب العرب دمشق، م /غروس –ناتالی بییفی  -19

 بە زمانی كوردی: 
هەڵمەت، دەقئاوێزان لە شیعری نوێی كوریدا بە نموونەی پیرەمێرد،گۆران، لەتیف  (/د)شنۆ محەمەد مەحموود  -12

 .1111سلیمانی، 
 .1119صدیق بۆرەكەیی، مێژووی وێژەی كوردی، بڵاوكراوەی ئاراس، چاپی دووەم، هەولێر،  -11
 .1112دیوانی شێركۆ بێكەس، سودی،  -11
 .1111دیوانی لەتیف هەڵمەت، چاپی یەكەم، ناوەندی غەزەلنووس، تاران،  -11
 .1111اپ و بڵاوكردنەوەی چوارچرا، سلیمانی، دیوانی كامەران موكری، چاپی دووەم، خانەی چ -11
 .1191دیوانی نالی، چاپی دووەم، سنندج،  -11
 .1291دیوانی گۆران، چاپخانەی كۆری زانیاری عیراقی، بەغداد،  -12
 .1111محەمەد عومەر عوسمان، لە غوربەتا، چاپی سێیەم، سلێمانی، -11



 

 

 1025کانونی دووەمی  (95)زانستە مرۆڤایەتییەکان ژمارە  (B)بەشی  /سلێمانیگۆڤاری زانکۆی         
 
 

11 

فەرهەنگی زاراوەكانی ئەدەب و و زانستە مرۆڤایەتییەكان، چاپی یەكەم،  (د)نەوزاد ئەحمەد ئەسوەد  -17
 . 1112غەزەلنووس، سلیمانی، 

 بە زمانی فارسی:
ر، چاپ اول، انتشارات فكر روز، تهران، ضون تا عصر حاطلاحات نقدادبی از افلاطفرهنگ، اص (د)بهرام بغدادی  -19
1179. 

 .1179م، ترجمە د. احمد بهمنش، جلد دوم، تهران، ذیر یونان و طیمال، فرهنگ اساپیر گر -12
 .1121 /تهران /ریە های ادبی، چاپ اولظیفی نقد ونصفرهنگ تو (د)مە مدرسی طفا -11
 .1191 /ترجمەْ  پیام یزدان جو، جلد اول، نشری مركزی، تهران /بینامتنیت /گراهام الن -11

 گۆڤار:
 كوردی یبەزمان 

 .1227، 1عەبدوڵا تاهیر بەرزنجی، دەقئاوێزان و نوێگەرێتی ئەدەبیمان، گۆڤاری، ئێستا، ژمارە  -11
 بە زمانی عەرەبی:

 .  1221، (1)محمد مفتاح، دور المعرفە الخلقیە فی الابداع والتخیل، مجلە دراسات سیمائیە، ادبیە لسانیە، عدد  -11


